
Wilembe 
 
 
 
 
 
 
Ng’om mir Africa utye ku lim man jamtic m’acwiya m’uloyo i ng’om 
zo.  Etye ku nyunyu malac, mola ma pigi tek ku moo m’ugwokere the 
ng’om, fur ma copo dongo i tego ma malu, dhanu ma pigi thek, pii 
de cande mbe man pii ma mol amola ku kwond leya mi tim ma 
tung’ tung’ ma gitye ku diro mi doko ni jamb kuloka m’udir pi juliew. 
 
I kum nen thende mi tego pare, Africa utye de i peko mi can piny 
m’usagu ku wrom ma tokcen mi kwo, kec, camu maber ungo ma 
malu, tho ma thiri thiri mi nyithindo ma nyayu ndiri, twoyo, lwiny, 
jengiri i kum ju mange, somo manok, thong’o yen, akumu man jwik 
pa pek pa sente ketho jumange re ma nwang’u bero mir anyim mi 
piny ma ng’ombe bedo ko. 
 
Lwak jurufur mir Africa 85 wi dak gitye ka furo cam pi cemo migi gigi 
ma gibekwo i camu maber ungo man kwo m’udok tokcen.  Cam 
ceke ma kawoni jurufur ne gibewodho utye andha karomo ngo 
nipong'o yeny pa juot ne ketho ubemitire nikelo milioni dupa mi toni 
mi cam kubang’oro. 
 
Fur mi yeny pa Mungu utye adwogi mir anyong’ a kudh i bang’ 
Mungu pi kuc i cam man can piny ma tum ungo ni jacan mi the 
dero.  Fur mi yeny pa Mungu utye ngo ndhu kite mi tic ma jubetimo 
ku cing’ ku ryeko mi ponjiri ento eporere maleng’ i Biblia, ayi timne 
man adwogi mi tic mi cing’ ku ryeko mi ponjiri pi tic mi fur, piny 
m’umitire ni jacan pi wok kudh i can ku piny ma Mungu miyo i cing’gi 
man nyutho lac mi cikiri mi kwo m’upong’ pare. 
 
 
 
 
 
 
 

Fur mi yeny pa Mungu 
Piny m’umitere ni jacan pi kwo m’upong’i Kristu 

Ni ai Kudh i loko cwiny ni Yesu Kristu, dwoko pidoic nyen i ayi timne 
maber man de kith tic mi cing’ ma woko i lar mi ng’om ma jufuro. 
 
Fur mi yeny pa Mungu utye yo ma dhanu yubo gin, ma jutemo man 
junyutho nibedo mandha pi kelo aloka loka ni ai i oro 1984, Kakani 
Brian Oldreive ular ucaku kith tic negi i kabedo mi Hinton i ng’om mi 
Zimbabwe i furo kodhi ma pir alwora i podho ma lac kokoro ma 
yenyo laru hectare 3500. 
 
Ni ai i nindo ma kwong’a ecagi, fur mi yeny pa Mungu udaru bembo 
i ng’om mapol, ma kanisa betimo ko, ju or mi lembanyong’a man 
dilo ma gijengiri i kum gavumeti ngo i ng’om mir Africa zo. I nindo ma 
tin i 2009 fur mi yeny pa Mungu udaru bembo i ng’om mir Angola, 
Benin, DR Congo, Ethiopia, Kenya, Lesotho, Madagascar, Malawi, 
Mozambique, Namibia, Nigeria, Rwanda, Sierra Leone, Africa ma 
piny, Swaziland, Tanzania, Uganda, Zambia, Zimbabwe man i gund 
Africa ma pol pol i kare ma rom de emulo bir i Mexico, Nepal, British 
Gayana, USA, UK man mangegi. 
 
 
 
 

Kith Timne 

i Biblia 

Ayi Timne 

Fur mi yeny pa Mungu utye mic mananu m’umire ni kum Kristu malac 
man etye pi Katere m’akoya ngo, pir Ungu moko kende ngo, 
m’ediko Kwond Kabedo pa dhanu moko ci ma gitimo ku cwiny 
m’utur i ketho cwiny pi jucan.  I woro man cidh i wang’jo man sayu 
nitundo i ajikine mi fur mi yeny pa Mungu. Ju m’umiye gitye ju ma 
gimiyiri, gitye ku ng’eyong’ec m’urombo i ungu migi ma gigwoke, ma 
gitye ku diro maber mi ponje.  
 
Lembe ma pire thek utye nigwoke m’uweko ting’e nibedo piny mijo 
jugwoke kara junen ma tek bembo m’ubedo agonya mi jamtic 
maber akeca pi loko ayi kwo pa jucan. 
 
Lembe pa Mungu wacu “Dhanu para ginyothiri kum ng’eyong’ec 
m’urem." Wacikira niyiyo niya andha ponjo jacan mikwong’o i keto 
cwiny i tic mi fur pire tek dit kara tego mi dongo ng’om mwa unen. 

Pire thek I Biblia 
 
 

Ungo kith timne bicopo nituro kwong’mi can piny i wi ng’om 
mwa.  Karacel lembe man kura bemitere nitimo kugi 

 
Lembe pa Mungu utye ku bim mi kelo i ajiki lembe mandha i kithe ma 
wakwo ko man lokiri i lembe pare kelo ng’ec man der ma 
mberembere utye mikwong'o man ma pire thek utye mberembere 
mi Tipo.  Tek wating’o kende kende pire thek kith timne ku ayitim ne 
wabicopo ngo niwodo jacan. 
 

• Hoseya 4:1-3 
• Zaburi 107:33,34 
• Yeremia 23:10b 

 
I thenge maeni ma pire thek 6 kudh i Biblia biyeco lembe m’ukanire 
pirang’o Africa uriwere i the mberembere mi can man adwogi ma 
yor i bang’ Mungu unen nituro mberembere ne. 
 
 

 Pire thek 1:  Gen Mungu man Mungu eni kende 
 

 
Peko: 
Dhanu mir Africa gitye ku cwak malac akeca i timo ajoga man woro 
kura ma reco mi tekwaru.  Ajoga ku jujogi ginwang’iri i wel 
madwong’ i caru acel acel man jubesayu the lembe mi piny mapol i 
bang’gi.  I lembe matek ceke mi kwo man kadi mi nyoliri, twoyo, 
aradu, timo yaa, gamiri man tho.  Ajoga de jukelogi nirwo i wi podho 
kara eceg piny m’usagu.  Kakeni gimyelo jok ku tyero gwen.  Kwoyo 
rimb ley, lalu cogo i wi piny, bolo mikwong’o wi cam i ng’om man 
ketho upoko wi leya i gund podho.  Woro pa kura mareco mi the 
kwaru utye.  

Jolo kwaru ma githo yor i tipo, i tyero piny igi, i kura mi weco kugi, 
cokiri mi ketho macikira kugi.  Timo maeno jutime ngo pi mer ento pi 
peko man lworo. 
 

• Isaya 8:19-22 
• Lembe mi julawi 19:31 
• Poi mi cik 18:10 
• Poi mi cik 5:7,8 
• Matayo 6:24 
• Zaburi 24:3 

 
Lembe m’umitere: 
Mungu m’andha en acel kende man wabino i bang’e yor i wode 
Yesu Kristu, M’utho wi yen m’athara piwa kara wanwang’ mic mi 
mananu mi kwo ma rondo ku rondo.  Kawoni watye ngo kendho ni 
ayitim mi ng’om man mi suru ento judwokowa ni ju ot pare man 
watye ku twero mi bero m’umire iwa ma wang’ei Mungu calu 
wegwa. 
 
Wadwog cen ni woro Mungu man Mungu eni kende i kabedho ceke 
mi kwo mwa, ungo kende i lega mwa mi ceng’ yenga.  Mungu 
wondere ngo. 
 

Lembrieko 3:5,6 “Gen Yehova kudh adundeni ceke.  Man kudh 
ijengri kum ng’eyothelembe peri giri.  Ng’eye i yo peri ceke man 
ebinyutho yo peri.” 
 

Versi maeni miyo iwa yo ma walubi. 
 
Gen Lemandha i Rwoth kudh adundeni ceke: 
Ng’ati ma wageno, wabipenjo i bang’e. 
 
Kudh i cung i wi ng’eyong’ec peri giri: 
Yesu daru ceke m’eciko.  Ungo calu yeny pare gire ento re calu 
wego yenyo won unyutho ire gin m’etim.  Etimogi man edaru. 
 

• Yohana 8:28 
• Yohana 8:38 
• Yohana 5:19 

I dwong’ ma rukani nwang’u wacopo kwo tek wapong’o kubang’ 
yeny pare iwa. 
 
I Yo Peri ceke ng’ey En: 
I yo mwa ceke nyutho andha niya – i kabedo acel acel, tic, kura 
man paru.  Maeni nyutho niya wang’eye i tino, teng’ini, aloka loka, 
gamiri, tho, tyed, i wang’ pidho kodhi, cwi pa koth, kayu cam, piny 
ceke. 
 
Man ebitiro daku tyelo peri: 
I ng’om mir Africa watye ku gen ma nok i mit pa Rwoth pi tiro yo 
m’ugom man ma gen umbe mwa m’ebedutero dhanu i yo ma nen 
ungo pi bor akecane.  Telo wic pa Mungu biterowa i lac mi cikiri mi 
kwo m’upong’ pare. 
 

• Poi mi cik 8:18 
• Poi mi cik 7:13-15 

 
Tek wayiyo andha niya utye saa pa Africa, Edong umaku wa wek pi 
kabedo ma malu mi woro kura mi the kwaru man waket ang’et suru 
mi timo ajoga m’ugwokowa aboya. 
Dong’ wacopo loro i got pa Rwoth ku cing ma leng’ man cwiny 
maleng’ niworo eni kende i Tipo man i andha. 
 
 

Pire thek 2: Iwu pid pi yo mu 
 
Peko: 
Hekalu mi kwo mwa gitye uvuru pilembe wabed watimo pi bero 
mwa giwa man ku jiji ku wotho ngo i yo pa Mungu. Tek wan, calu 
nyithindo pa Mungu, watye hekalu pa Mungu calu Mungu wacu, 
edong’ ayi hekalu mwane utye piny ma wapid pire. 
 
Wacikira nipido pi yo mwagi! 
Hagai 1:2-11 iwu pid pi yo mu – Hekalu pare ubedo ni uvuru 

Lanyuth ma nok mi kwong’ ma wabekwo i terne pilembe yo mwa 
gitye ungo atira ku yo pa Mungu: 
 
a)   Kwong’ mi Cwiro rimo ku kwinyo 

• Uda pa Kain ku Habil 
• Lanyuth mapol i Africa 
• Isaya 59:3 

 
b)  Kwong’ mi Kwo ma Cek 
Gen mi kwo i Zambia, Zimbabwe, Malawi, man Mozambik utye oro 
37. 
 

• Zaburi 34:12 
• 1 Jutesaloniki 4:3 
• Jurumi 6:23 

 
c) Kwong’ i wi podho m’ucego cam nok magwei 
I buku pa Hagai etye anyong’ a nisomo niya etye Mungu re ma 
kwero koth kudh ucwi man piny utwi kudh i ng’om. 
 
Lembe m’umitire: Gyero Hekalu 
I tego mwa ni nwang’u lembe m’umitere yor i bang’ Mungu pi penji 
matek ma calu ayi can piny m’utye i ng’etwa, wacak ku iwa m’upid 
pi yo mwa pir watye Hekalu pa Mungu ma kwo. 
 
Wacopo bedho ngo ku tego mi loko ng’om mwa, enke waromo 
pidho ku bang’wa pi yo mwa, niloko kwo mwa giwa man loko kwo 
pa juot mwa ku pacu mwa, ma karacelo copo nyutho lanen 
m’ukoc. 
 

• 1 Petro 2:5 
• Hagai 2:18-19  
• 1 Jutesaloniki 2:12 
• 2 Jukorinto 6:16 

 
Wek wan calu wot ku nyige wamira pi gyero hekalu pa Mungu i kwo 
mwa, ku pido pi yo mwa man niryeyogi i yo pa Mungu, ungo kende 
ndhu i ryeko mwa kende ngo, ento i pidoic ku kumwa de kumeno. 

Pire thek 3:  Nijolo Mungu Eromo i ceke 
 

 
Peko: 
Twoyo ma jukwo ku jengiri i kum dhanu i poko cam, sente kuno ke 
bongu man ketho gen ma kun ke yeny gitye ka mediri ku bang’ oro. 
Yo moko kadi acel de mbe ma Africa bipoi i kum tego m’utye i copo 
mi dongo ma malu pa ng’om pare nitundo ju Africa ne gibitimo tic. 
 
Isaya 58 poyo wiwa niya uromo wapong’ lemandha mikwong’o, 
nigonyo iye, niwodho man nituro mberembere.  Acel mi kind ter mi 
mberembere mi can m’ubenurowa utye twoyo ma jukwo ku jengiri i 
kum dhanu. 
 
Niai cwic pa dhanu, ebed etemo saa ceke nicungo i wiye gire, 
nitimo piny i yo pare gire, nicungu i wi ryeko pare gire, weko nilubo 
ng’eyo thelembe pa Rwoth. Eno tere i kyer i yo mapol. 
 
Lembe m’umitere: Nijolo Mungu Eromo i ceke 
I fur mi yeny pa Mungu wacwaku ngo romo gijo, enke eber ma 
nigwaku Mungu m’uromo i gin ceke ma telo wiwa pi nwang’u aga.  
Etye acaki mi piny ceke mwa man i iye wanwang’u nyai.  Mungu 
romo i piny ceke mbe kud ajiki, ku wang’kyew m’umbe i dak pare, 
calu Embe kud ajiki. 
 

• 2 Jukorinto 9:8 
 
Yiko odayo ma cu man mandha wok calu walokira nijengira i kum 
dhanu, kadi wan giwa, nicoro cen kuyunga mwa, nijwigira man 
niyiyo niya En andha m’Etye piny ceke ma wamito.  
 
Ning’eyo Mungu romo i gin ceke turo nziki, nziki twoyo mi jengiri i 
kum dhanu. 

• 2 Lemkei 14:11 
 
Mungu romo i ceke mi ii 

• Poi mi cik 8:18 
 
Mungu romo i ceke mi Fur 

• Thangambere 2:15 

Mungu romo i ceke mi podho 
Ng’om umiyire iwa ni ai bang’ Mungu pi telo wiye, fure man gwoke 
pir etye piny mwa ngo, utye pare. 
 

• 1 Jukorinto 10:26 
• Lembe mi julawi 25:23 

 
Mungu romo i ceke mi kodhi 
I kare ma Mungu cwiyo tim, Ecwiye kara ebed ku copo mi nyayu 
kwonde gire. 
Ayi kodhi kuno ke leya m’uai kud i ayi m’unyole m’ukoc.  Mogo tiwe 
m’ uyabire man uoy i wi kodhi pi loko kwond nying’ kodhi (OPV) 
 

• Thangambere 1:11-13 
 
Mungu romo i ceke mi jamb um pa Mungu 
Jamb um pa Mungu utye piny mir anyong’a m’uyubere ma miyo 
aga ma pigi tek magwei.  Nen i the lembe m’akora 20 pirang’o 
watimo nenedi 
 
Mungu romo i gir akonja:  
(Cet leya, ng’om byei, susu m’utop) 
Kara wakai cam m’ucek i podho maber waketh cwinywa nipidho ku 
bang’ ng’ati ku susu m’utop m’utye pare. 
 
Mungu romo i ceke mi jamtic 
Ai 4:2 Mungu penjo Musa penji mae “Ang’o m’itye ko i cingi no?” 
Musa dwoko “ulut.” 
Ang’o ma watye ko i cingwa calu jamtic mi kabu can man can cam 
i ng’om mir Africa? 
Adwogi ne utye “kwer.” 
 
Mungu romo i ceke mi koth man nyai 
I yub pare mi koth Mungu miyo mugisa ni nyithindo pare man kude 
Ekelo kodhi pi dwoko yot man nyayu kac mi cam. 

Pire thek 4:  Gin m’icoyo re m’ibikayu 
 

 
 
Peko: 
Udi mapol gitye ka kwo i pacu m’umbe kadi acel ku yo mi dongo 
ng’om.  Dhanu maeni gibedo ku manok, kende pi lembe gitye ku 
cam mi mananu man giweke tak ungo.  Gidaru doko maber i kuc 
ma ging’eyo ko niya jami igi bibedo utye.  Tek wamedira asu nibedo 
ku yeny kendo nidwoko keto cwiny mi jengiri i kum ng’ati.  Wamiyo 
amora ni jacan nineno yo marac m’uyikire.  Dhanu ento ungo 
Mungu. 
 

• 2 Jutesaloniki 3:10 “tek ng’ati moko kwero timo tic, kadok 
acama de kud ecam.” 

 
Tic utye ungo kwong’, utye mugisa. Mapol m’i kind jucan maeni gitye 
ku ng’om i caru m’ubedo mananu.   
 
Africa ung'eire calu acaki mi dero mi ng’om.  Pi eno Mungu copo 
loko maeni keni.  Niloko ayi mi dero mir acaki mi katoko mi mugati. 
 
Yo pa Mungu utye niya dhanu gidong m’uporire ku cik m’uketere 
pare. Dwoko wang’ pare cungo i wi coyo man kayu, i wi gwoko man 
bedo ku yiyoyic kum piny ma ibegwokiri kudo. 
 
Lembe m’umitere: umaku wami kara wanwang’ 
Tek wayiyo wang’acel niya piny ceke ai bang’ Mungu man niya 
romo i ceke pare andha utye kudwa.  Wacopo sayu yo ma wawek 
ko jengiri i wi dhanu man sayu macikira pare. 
 

• Tic mi jukwenda 20:35 "miyo ene mugisa ma sagu gamu." 
 
Lokiri mi paru niai i nwang’u pi miyo nen ber pi tuc niyero kadi nituc 
niyero ni ng’om mwa ku yero lembanyong’a ma juboth ko pa Yesu 
Kristu. 
 

• Luka 6:38 
• Lembrieko 28:19 

I fur lanyuth mi cik maeni utye ngo madwong’ kakani ma wacopo 
medira anyim nibemiyo man coyo kara wamedira nikayu kac mi 
cam mwa.  Ubemitere wacoy kodhi mwa, mor ng’om m’ameda 
man gir akonja mangegi, timo tic, saa, ayi timne man acaki mi lim. 
 
Wacopo medira ngo ka begamu man dwoko ngo piny moko cen.  
Biblia wacu wabikayu gin ma wacoyo 0 x 0 = 0, 0 x 100 = 0, 0 gir 
akonja i 22.222 Vur gitye rom 0. Tek imiyo piny moko ngo ni kadi 
ng’om m’utye ku tego mi cego maber, ibinwang’u piny moko ngo i 
adwogi. 
 
Ayi ma jucopo coyo ko: 
 
Coy ku mutwi ungo 
2 Jukorinto 9:6 “Ento ayero maeni, ng’ati m’ucoyo ku mutwi ebikayu 
de ku mutwi, man ng’ati m’ucoyo kud amora, bikayu kudh amora." 
 
Coy Ku ng’eyong’ec 
Ipol mi kind juAfrica utye ungo peko tek jubetimo ngo tic kuno ke ava 
m’umbe i timo tic re m’ubenyayu can piny mi rwom m’usagire, etye 
kare mapol can ng’eyong’ec. 
 

• Hosea 4:6 "Dhanu para ginyotiri kum ng’eyong’ec m’urem." 
 
Coy Ku yiyoyic 
Amung’mi fur mi yeny pa Mungu utye ni’caku nyanok & nibedo ku 
yiyoyic ku nyanok. 
 

• Luka 16:10 "Ng’ati ma en e mandha i gin ma nyathigi  en e 
mandha bende i gin ma dit” 

 
Coy Kudh anyong’a 
Ayi kacungo mwa ma wanen ko ka miyo pire thek. 
 

• 2 Jukorinto 9:7 
• Nehemia 8:10b 

 
Anyong’a mwa nwang’ire mikwong’o i Rwoth, ento enyong’a 
marom eno umaku nwang’ire i theng kwo mwa man i tic mi Cing’ 
mwa. 

Pire thek 5: Kelo Apaje man gir atyera ni Mungu 

 
 
 

Nipido pi Kura pa Mungu, tego man jam cinge, nenedi ecopo timere 
nikwalu kud i bang’e?  Ma calu Versi i Malaki 3 yero, etye gin ma 
timire nikwalu Mungu kud i apaje man tyer mwa? Versi eno jugore i 
pacu mi jurufur man cwiny dhanu i mic mi dwoko cen ni Mungu utye 
Kudh adwogi mi fur ma thende. 

• Malaki 3:7-12 
 
Apaj piny kadi jukethe i tic ku miyo ni Kanisa kuno ke kakani ceke ma 
jutel wic gimiyo, utye ndhu dwoko cen ni Mungu, i andha Mungu 
mbe ku yeny mi nyai mwa kuno ke lonyo mwa, ento eno nyutho Ire 
kakani ma Cwinywa Cungu calu wabegene mikwong'o i mic mwa. 

• Matayo 6:21 
 
Kuno nyo wamiyo ma nok kuno ke milioni pa dola ku bang'dwi 
uromo ngo ni Mungu. Eng'eyo gin ma watye Kude man pire utye 
thek rukani pi miye Ire. Kubang' kare nyanok pa datho ubedo ma 
pire thek ma sagu sente milioni ma dupa m'umondo i ot pa Rwoth.  
Rwoth Ung'eyo kacungo mi cwinywa i wang'mic mwa man Ebipimo 
mugisa m'uporere ku neno adundene ento ungo lim. 
 
Theng lembe ma yiyo thek i dwoko ni Mungu maeni utye niya etye 
ceke pi aga iwa. Ebedo ngo yik pa Mungu pi ketho odgwok ento re 
mugisa pa jami.  Mugisa bino ni jami i kithe adek maenigi: 
 
1) Mungu cikere niya ebiyabu wang'polo man bikonjo mugisa 

nitundo ka m'urome bed umbe. Lembrieko 3:9 
 

2) Mungu, en ku kume bijuko jacam piny piwu ma ebinyotho nying' 
ng'om mu ungo... 
 

3) Mungu biketho thek ceke bilwong'owu jumutoro kum wubibedo i 
ng'om ma nyayu mutoro i ijo. 

 
Miyo ni Rwoth kelo ire yung'man gen i kume i yo ma wacopo 
nyang'ungo. Miyo ni Rwoth cung'owa ni pido pi the lembe 
m'utyekowa giwa man caku wot yor i iwa giwa keca ma waketho 
ker pare iwang'ajiki mi ngiri ic mwa. 

Pire thek 6: Gur andha peri 
 
 

Umaku waketh Mungu i kaka ceke mi kwo mwa. Ma rom de i fur. 
Yeny mwa utye nigamu podho mwa cen man ma eno timire kudh i 
yiyo Mungu man weko mungu m'araga mwa, timo ajoga, cwiro rimo 
ma lembe mbe ku yo mange ma reco ma adwogi utye kwo i the 
Kwong'. 
 

• Yakobo 5:16 "Kwac pa ng'ati ma pwe pire yire dit i ticne." 
 

• Lembrieko 15:19 "Yehova ni bor ku judubo ento ewinjo rwo pa 
ng'ati ma pwe." 
 

• 2 Lemkei 7:14 "Tek dhanu para m'ulwong're ku nyinga 
gibijwigiri gigi, man gibirwo, gibiyenyo wang'a de man 
gibilokiri kud i yo migi mi dubo, abilund winjo kud i polo man 
abiweko dubo migi woko, e abicangu ng'om migi." 

 
Calu ju ma gidoko juwor cik pa Mungu i Kristu Yesu, umaku 
wabewarwo. Niyiyo Mungu pi lembe man cikiri pare. Kara fur man 
pacu mwa udongi. 
 
Waguro andha mwa calu nyithindo pa Mungu ku ting'o Yesu i kare 
ceke mi kwo mwa.  Yesu ponjowa nirwo "wek ker peri ubin i ng'om 
calu de etye i polo" 
 
Nenedi niguro andha mwa 
• Jwigiri utye kacungo mir acaki (Yakobo 4:10) 
• Yeny wang'e ento ungo cinge (Poi Mi Cik 4:29) 
• Tuc ma ilok cwinyi 
• Kway man ebimiyere iri (Matayo 7:7 Jakobo 4:2) 
• Rwo 
• Cung matek (JuEfeso 6:10 Jurumi 8:37) 

 
Mungu en e Jabang'wa, ungo jadhogwa man Etye kudh ava pi miyo 
mugisa i wi podho mwa. Gam cen ng'om m'utye i the loc pa jok. 

Kithe ma jucopo lubo i yubne 
 
Thenge maeni koro yub mi dak ma icopo nilubo kara icopo nwang'u 
aloci i ketho i tic kith ticne mi fur mi yeny pa Mungu i podho peri. 
 
1)   Jamtic m'umitere 
• Tol m’apima 

Eni utye tol mi lapim ma jutiyo kude pi ng'eyo mandha rwom ma 
malu pa wend lwak pa dongo mi Kodhi. Lond tol mabor (ma 
tundo 50m) ma telere ngo, tel matek, ma jucopo yike ku nilo, tol 
mi waya, tol pa jagyer ot, tond uboko mi rangi, man de tol cuma 
m'upokere ku dog mange ma gom ungo, tume 60 cm.  Come 
kude pi pimo ka kabedo mir acaki i wi tol. Tud du theng aryo mi 
du tol m'awiya, roy i ii yen m'acoma thenge acel, tel i tol uridere 
man com du tol m'ucelo de kendo, kandong' dii wi cupa kuno ke 
twi dund kavera i wi tol tap kubang' kind 60cm. 

• Kwer 
• Kopo mi pimo 
• Dund yen pi pimo- 60cm man 75cm 
• Cet leya, yen, susu m'utop, ng'om byei kuno ke mor ng'om 

m’ameda 
• Kodhi 
• Lupawu mi cai 
• Lupawu mi meza  
• Kopo mi ml350 kuno ke kopo ma tek 
 
2)   Yik mi Podho 
• Cak ma yenyo romo dwi 2 i wang'e mi saa mi pidho Kodhi peri 
• Cak nyanok man tim piny ceke i rwom ma malu. Wek gir akonja 

m'unuti peri unyuth lac pa podho ma iyiko. 
• Kud itong' podho 
• Kud iwang' jamb um kuno ke niyike i ng'om 
• Tek ibetimo ku ng'om ma fodhi jufuro ngo gyer lum, kpere man 

lonye 
• Tek podho ne gitye pong' ku doy, tong'gi nya yo i dhu ng'om ku 

kwer man wekgi calu jamb um pa Mungu. 
 
3)   Yiko Katere mi Pim mir' acaki 
• Cak i malu m'ariwa pa podho. 
• Tel tol mi 60cm peri bir i gunde mir aryo kama du podho jik i iye. 

Lor

Tuc pa vur 
15cm pi gir akonja mi cwic
8cm pi gir akonja m'ayuba

Duro ng'om i du vur m'afodha

Nen pa Vur i ang'et

Kwer

• 90 wi dak mi gunde ang'wen pa wang' kyewo m'unuti m'utyeko 
kuno ke ka nyono pa tyelo pi woto i ng'et podho. 

• Gur dund yen mir acaki 2 pi pim mi podho. 
• Nipimo gund podho peri ma cu man atira ku gund karatasi man 

itel tol i lor mi podho pi konyo ni nyutho ka tol m'ulubo.  
 
4)   Thong'o vur 
       P'anyogi: 
• Nipoko 60cm i wi tol  
• Lac pa vur: lac pa kwer 12 cm  
• Tuc: 15cm tek watimo ku gir akonja ma calu, ceth leya, susu 

m'utop man ng'om byei. 
• Tuc: 8cm tek watimo ku gir akonja ma calu (DAP)mor ng'om 

m'ameda. 
•  Duro ng'om utye i du vur. 

 
• Dak tol m'apima peri mi 60cm i ungolo mi ng'eye m'ipimo ku yen 

mi lapim mi 75cm kara inwang' pim m'urombo. 
• Tong' vur i ungolo mir 2 calu ma junyutho maluno man imediri 

piny ku 75cm iwang' ma nicaku ungolo m'ulubo  
• I lac pa podho gur dund yen mi nja kubang' ungolo mir 10 nyo mi 

20 pi ungolo m'atira. 

Kodhi ma julondo: 
• Ku kwer, enke wapidho i feregi marom ku bang' ungolo ku bang' 

pidho kodhi.  
• Nitelo tol m'apima i wi ungolo, ento i kare ma nitong'o i wang' 

giranyutha mi 60cm, kende kende tong' feregi ma tuc i 8cm 
acam i piny pa ungolo. 

• Kelar inen kite ma ayi kodhi maeca jupidhe ko i wi cal. 
 

 
 
5)   Konyo dongo pa Kodhi (Niyiko tego pa ng'om) 
• Kare mapol rangi pa ng'om bedo nja kwar kwar i kabedho ma 

koth ucwi i iye akeca. Junwang'u tego man mor ng'om ma pire 
tek pi dongo pa cam utwire keca. 

• Kony ni dongo pa kodhi medo tego pa ng'om ma yiyo ulag 
kodhi utel mor ng'om piyo dit. 

• Keth lupawu mi cai m'upong' (5ml) mi morng'om pi konyo dongo 
pa kodhi i the vur acel acel tek jusomo ngo ayi ng'ombe. 

• Tek jusomo pi ng'ombe keth kadhiri ma juyero ne. 
• Calu londo kony mi dongo pa kodhi i copo timo ku lupawu mi 

meza pa vuru kuno ke ijeb usayu acel kuno ke aryo i kind susu 
m'utop peri m'iduro. 

 
 

Gur mi nja 1

Gur

Kind tol ma ku giranyutha 60cm

Vur Dur mi ng'om ni ai m'afodha 

Dur mi ng'om i feregi m'afodha 

Lor

Kind ungolo 75cm

Ungolo ariwa pa podho

Feregi pi ng'or, sung'una, bel, kalanga

Kind ungolo 75cm

Gund karatasi

Gur mi nja 2

Tol m'uloro piny

Vur & feregi ma juryeyo

75cm Dund yen

75cm Dund yen

75cm Dund yen
75cm Dund yen

Gur

6)    Gir ameda 
Kithe aryo (2): morng'om m'acoka man m'ang'yewa. 
 
      Morng'om m'acoka 
• Lum m'utop, ceth leya, ng'om byei. 
• Tim ku kopo mi 350ml kuno ke kopo ma tek. 

 
• Keth rom rom ma imoye erom the vur zo. 
• Adwogi mi cek p'anyogi ku bang' hectare karacel ku mor ng'om 

m'ameda mi ceth leya utye tani 3-5 karacel ku ng'om m'ameda 
mi susu m'utop utye tani 2-5 man mor ng'om 'ameda mi ng'om 
byei utye tani 1-3. 

• Pi ng'or ke konj girameda 350ml i bor mi kubang' kind 60cm i 
feregi. 

• Ku yeny ma nok mi mor ng'om i feregi pi kodhi maegi: bel/kal 
m'ikonj gir akonja i bor mi mita acel. 

 
       Morng'om m'ang'yewa 
• Kwonde 2:  I the kodhi man pi miyo tego mi dongo. 
• Pi konjo i the kodhi utye DAP kuno ke NPK i kadhiri ma tung' tung'. 
• Pi konjo i the kodhi morng'om m'ameda ne jukethe i the vur. 
• Pi cek maber konj 12ml kuno ke lupawu mi meza acel pa DAP ka 

ma ding' i the vur acel acel. 
• Tek ibefuro kodhi ma calu ng'or ma gimitho feregi kene kende 

moy lupawu mi cai acel ku bang' bor mi 60cm i feregi. 
 
      Ma zo 
• Um rip rip ku 3cm mi ng'om kara inwang' tuc mi pidho pa kodhi 

eca m'udong' (5cm pir anyogi, 3cm pi ng'or). 
• Kur koth madwong'. 
 
7)   Pidho kodhi 
• Podho umaku ubed ayika pi pidho kodhi ma romo yenga 3 i 

wang' saa mi pidho kodhi i pacu mu, lapor i ng'om mir Africa ma 
piny.  Ibed ayika i thum pa dwi mir apar. 

• Eber ka itimo ku kodhi ma julwong'o OPV calu ecopo pidhere ku 
bang' oro dupa. 

• Kodhi 3 Ku bang' vur, jufudh kodhi udong' 2 (kodhi 44,000 kubang' 
hectare). 

• Pidh kodhi uryei atira pa the vur. 

• Thuc mi pidho kodhi: Pir anyogi pidh i thuc mi bor pa kibiriti: pi 
soja ke, lac pa kibiriti, pek pa du kibiriti pi ngano. 

• Thek ipidho ng'or: pidh kind nying' ng'or 10cm i bor pa feregi. 
• Ume ku ng'om maber ma yom ni ai kud i ng'om m'iduro nitundo 

epong' tur ku nen pa wi ng'om nen thek, kidi, lungu ng'om m'utal 
kuno ke jamb um m'iumo ko wi ng'om 

• Um wi podho zo ku jamb um pa Mungu. 
Nen: Pi kodhi ma nying'gi thindo ma calu karoti, sugn'una ... wek 
wi feregi twolo ku jamb um nitundo kodhi wok. 

 
8)   Lwinyo ku doy 
• Doy nyotho cek maber pa cam pilembe gilwinyo ku kodhi yor i 

pii, mor ng'om, der man kind kodhi. 
• Gyer doy ka fodi e nyanok- jucopo doyo hectare acel pi nindo 7 

thek doy ne gitye i boco mi ici acel kende ento eting'o nindo 14 
thek doy dongo tyelo acel. 

• Doyo doy timere kubang' ng' ei nindo 10. Maeni miyo nindo dupa 
mi yom, thek judoyo i boco mi ici 1 loyo nikuro ma juweko 
edongo tyelo acel, kadong' jucak doyo. 

• Gyer doy ma icoro ku ng'ei, kende nitong'o cen i du ng'om. 
• Wod cen lum mareco ku fudogi cen man yeyogi woko pa podho 

peri kuno ke kwoi i wigi yat m'alonda. 
• Kudi wek doy usag kodhi i podho peri. 
 
9)   Fudho i kodhi 
• Fudh ku yenga 2-3 i ng'ei timo piyo tek kodhi dongo ma romo 20-

30cm. 
• Fudh ma iwek ka nyanok kodhi 2 kubang' vur. 
• Weng'i nen wang' acel vuja 3, ungo 1 man fudh kodhi 6 kubang' 

vuja 3. Nen lanyuth ne piny 

Fudh kind kodhi ma tego ne mbe m'uloyo thek 3 nwang'i ri 
kubang' vur 

 

        Fudh mi dyere          Fudh ma tego ne mbe   Fudh ma tego ne mbe  
 
 

Wek i vur acel kudhi 3, wek m'uwok kudh i vur man 2 i vur 
m'ulube kumeno 3 wodho wel m'uromo pi vur 2 

 
 
 
 

 
 

 Kodhi 7 kubang' vuja 3, kumeno fudh 1 ni ai kudh i vur m'utye ku 
kodhi 3 

 
 
 
 

       
 

         Fudh ma tego ne mbe mi dyere 
 
10) Mor ng'om m'ameda pi medo tego (Anyogi) 
• Pi gen mir adwogi maber, umaku jumed morng' om mi 

ammonium nitrate (AN) kuno ke urea wang'aryo: 
 
Mikwong'o i yenga mir 2-3 i ng'ei timo piyo: 
• Kopo mi 8ml kuno ke lupawu mi cai m'upong'o.  
• Konje 7cm niweko kum kodhi yo malu ne. 

 
Mir aryo i wang' lele: 
• 5ml kuno ke lupawo mi cai m'upong'o. 
• Konje 10cm niai kum kodhi yo malu ne. 

11) Lwinyo ku doy i wang' kayu 
• Calu ma ith anyogi caku theng'ini, der mondo i kind tipo ith 

anyogi m'eweko kare ni doy ma mgbo. 
• Gyer doy wang' ma tokcen i saa maeno kara igwok podho peri 

ma doy mbe, doy mi oro maeni ketho kodhi mi oro m'ubino cek 
ber ungo. 

 
12) Thuro wi tyend anyogi 
• Ma dong' kodhi daru theng'ini romo. 
• Tur wi tyend anyogi malu p'anyogi kar' edul two piyo akeca man 

thim kude ni jamb um peri. 
 
13) Kayu (ridho) 
• Yec anyogi peri i saa ma edaru theng'ini i yeny m'umitere.  Kare 

mapol dwi aryo i ng'ei thuro wi tyend anyogi.  Tyend enyogi 
binen m'etwo ngaw man anyogi utye ku 30% mi pii mi yamu i iye. 

• Twoi lungu anyogi no asu i kabedo ma cu, nitundho ma romo 
13% mi pii mi yamu iye iwang' gwoke i saki. 

 
14) Kwok pa tyend anyogi i ng'ei kayu (ridho) 
• Ninyono ku tyendi tyend anyogi i du ng'om m'emuk kud i ng'om 

man i pyele i kind ungolo. 
• Med jamb um man ekonyo nijwigo doy. 
• Ejigo nyai kendo kendo p'ukoko ma camu tyend anyogi. 

The lembe 20 pirang'o watimo nenedi ne 

 
Katere mi kith timne mi fur mi yeny pa Mungu utye… 
 

Kudi wang' kuno ke loko ayi pa jamb um pa Mungu; 
 Kudi tong' podho; Tim ku loko kodhi. 

 
Kudi wang'….. 
Jamb um pa Mungu utye ku tego mi nyai ma ketho cikiri madwong' 
pa Mungu i podho mwa nen. Eyubo cwic udok ma cu kara cang mi 
ng'om unen. 
 
Kudi tong'.... 
I rundi mi Biblia thong'o ng'om ubed utimire ku cuma ma lake bith 
m'ubed uloko ayi ng'om ungo. ento m'uweko maeno ubed ugonyo i 
ng'om ku thuc ma nok pi pidho kodhi. 
 
Thim ku loko kodhi….. 
Junyutho niya loko kodhi pire utye tek dit akeca i gwoko ng'om man 
kodhi ma leng'. 
 
Bero pa kith timne mi fur mi yeny pa Mungu coko doge piny no: 
 
Berone gi ma zo 
 
1) Mol mi pii ma nok  

Lubo fur ma con: I ayi ma timire 90% mi pii koth rwinyo i mol cen. 
Fur mi yeny pa Mungu: I ayi ma timire 6% mi pii koth rwinyo i mol 
cen. 
 

2) Ng'om ma nok re ma mol 
Lubo fur ma con: I ayi ma timere tani 55-250 mi mor ng'om rwinyo 
i mol cen ku bang' hectare i ayi marac pi dwi acel i Africa. 
Fur mi yeny pa Mungu: morng'om ma nok rwinyo i mol cen ku 
bang' hectare i ayi marac pi dwi acel. 

3) Yubo modho pa koth  
Lubo fur ma con: Tego mi cwi pa koth ketho wi ng'om thal man 
weko 10% kende pa pii koth nimodho i ng'om. 
Fur mi yeny pa Mungu: Jamb um pa Mungu gwoko ng'om i kum 
thal pa ng'om ma cwi pa koth nyayu ku mwonyo pii calu jamadh 
m'ulwal, eweko 94% mi pii ne ninyang'. 
 

4) Jwik yor i rwiny ku duny 
Lubo fur ma con: 10% mi pii mi yamu ma mondo, tong'o ng'om 
yabe mgbeng' i yamu ma lyeth, ketho rwinyo madit akeca pa pii 
yamu ne yor i duny. 
Fur mi yeny pa Mungu: Jamb um pa Mungu miyo tipo iwi ng'om 
nigwoko pii man ng'ico ne, jwik madit akeca pa duny kudh i 
ng'om nen. 
 

5) Yamu ma ng'ic i ng'om leng' akeca pi dongo pa kodhi 
Kodhi i podho mi fur mi yeny pa Mungu ting'o kare ni twi, ento i 
ng'ei ma romo yenga adek ing'ei twi, kodhi m'utye i podho ma 
julubo fur macon i iye. Yamu ma ng'ic i ng'om utye ber akeca ni 
nyang' pa lak kodhi, pi eno ecego kodhi ma thek man maleng'. 
 

6) Weko koth mikwong'o ngo mananu 
Lubo fur ma con: Jukuro koth mikwong'o kara jutong' podho. 
Jukuro koth mir aryo madit kara jupidh kodhi. 
Fur mi yeny pa Mungu: Podho uyikere iwang' koth mi kwong'o. 
Jucopo pidho ndhu ndhu ku koth madit mi kwong'o m'ucwi calu 
rwinyo mi duny ma nok. 
 

7) Medo tego i lwinyo ku doy 
Lubo fur ma con: Tong'o miyo amora ni dongo pa doy. 
Fur mi yeny pa Mungu: Tong'o podho mbe man 100% mi um pa 
wi ng'om konyo ni jwigo ma tek dongo pa doy. Umo wi ng'om 
kud uboko junwang'u utye andha nibedo acel mi kind yo 
m'uloyo pi lwinyo ku lum ma pol nya yo. 

Bero mi yub pa ng'om 
 
8) Eyubo copo mi gwoko pii 

Ng'om ma yom ku kinde m'udikire ma juthong'o ngo ka furo utye 
ber ma sagu i jolo pii mi yamu keto i adwogi ne biciro ceng' 
magwei man cek maleng'. 
 

9) Yubo mor ng'om 
Jamb um pa Mungu medire nitop i oro acel niai i ukudi man ku 
tic p'ukudi ma nen ungo. Eni utye thenge ma pire thek nidwoko 
mor ng'om cen kendho i ng'om, eno yubo tego mi mor ng'om. 
 

10) Yat mi yamu ma loko kodhi royo i saa mi ketho nying' 
Mor ng'om nwang'u tego ku loko nying' kodhi ku ju ma ketho 
nying'gi i apoka ma boco ma calu ng'or, soja, kalanga man 
kodhi mange ma giroyo yat eno mi yamu. Yat eno mi yamu 
bibedo utye ni kodhi pi oro m'ubino. 
 

11) Jwigo cwiny pa ng'om 
Lubo fur ma con: Tong'o ng'om weko mgb'ang' ng'ombe ni nyoth 
madwong' m'utye peko pi ayi nen pa ng'ombe i kare m'ubino, 
calu makiri man nyithi nen pa odi ng'om ma royo yamu ku pii 
rungire calu mogo ma dwoko ng'om m'ucwiny ma sagu.  Tong'o 
ng'om de nyayu sufuriya pa tong' ma gikethiri ni ng'om m'ucwiny 
mathek ma gipangiri i tuc mi 20-30 cm. 

 
Fur mi yeny pa Mungu: Ng'om nyai anyaya ni pangire i oro acel 
ku nyithi wang' ayo mir ulag mathindo man wang' ayo p' ukudi 
ma thindo ma giketho ulag kodhi mi oro m'ubino cidho piyo piny 
kud i nen mi wang' ayo ma juko ngo mondo p'ulag kodhi. 
 

12) Yubo mondo pa yamu 
Yom pa ng'om konyo kara kudi jutong'e pi wang' ayo p'ukudi 
man wang' ayo p'ulag piny m'utop. Timo tic ma pire thek i gwoko 
yamu i kind ng'om. Ma biweko ulag ng'om niyuyo kadi i kabendo 
ma pii bemondo i iye. 

13) Yubo kwo ma nen ungo pa ng'om 
Kathere 2 mi kwondh kwo ma nen i wang' ungo  pa ng'om ma 
julwong'o ku du mundu aerobic (yeny mi yuyo) man anaerobic 
(upe yeny mi yuyo). 
 
Lubo fur ma con:  ong'o ng'om kunyo kwo ma gitye ku yeny mi 
yuyo i kabedo ma yeny pa yuyo mbe i iye man eting'o ju 
m'umbe ku yeny pa yuyo i kabedo pa ju m'utye ku yeny mi yuyo 
ma ketho ceke ni tho. 
 
Fur mi yeny pa Mungu: Ku wang'u ngo jamb um kuno ke thong'o 
ng'om wayiko kabedo ma cu, ma ng'ic man mi pii, pi kwo dupa 
ma nyai gigi i ng'om nibedo utye. Ng'om ma miyo utye ng'om 
ma kwo 
 

Bero mi kuloka 
 
14) Lwinyo ku junyoth man twoyo 

Kodhi ma gitye ka nwang'u pii mi yamu kuno ke camu ma konyo 
dongo migi giciko wang' ayo ni der calu jayudh ma medo nyai 
p'ukoko man leya ma calu uyo man twoyo. 
Fur mi yeny pa Mungu yiyo leng' pa kodhi ma gitye ngo i peko 
moko, eyiyo de leng' pa kodhi m'urombo ju kith ng'om ma 
kakeca m'utye ng'om ma cu ma geng'o nyai p'ukoko i ng'om niai 
kud i avi ukoko ma camu juwagi. 
Timo ku loko kodi de geng'o dwogo cen, p'ukoko ku twoyo man 
ejwigo kilili tho pa kodhi niai kud i nyai migi. 
 

15) Jwigo lim man saa pi yiko podho 
Judaru temo andha niya kuloka pa jurufur i ayi macon ginyotho 
wang' adek m'usagu i moo pa mutukari, oil, jamtic, gwok man 
yub p'avur ka jupore ju kith fur mi tong'o ng'om ungo.  Jurufur ma 
thindo gidaru yenga apar i furo ng'om man tong'o vur ka jupore 
ku yenga 6 nidaru vur m'ayika pi pidho kodhi ku fur mi yeny pa 
Mungu. 

16) Jwigo rwinyo mananu pa mor ng'om 
Kubang' oro milioni mapol mi toni mi mor ng'om gitye ka rwinyo i 
pii yor i molcen, mol pa ng'om karacel ku pii. 
Fur mi yeny pa Mungu dwoko nok rwinyo maenogi rom calu 
nineno matek niya mor ng'om ma jutimo kudo jukethe tap i 
kabedo p'ulag kodhi kende kubang' ka pidho kodhi. 
 

17) Ciro ceng' uyubere man piyo i gum ma rac 
Judaru timo andha niya ng'om ma ciro ceng' jengere i wi piny 
adek maegi: 
• Pek pa um mi jamb um pa Mungu 
• Kit ng'om m'ucoko doge maber kuno ke m'urungere. 
• Rukani pa kudi ma thindo ma kwo ginwang'iri i ng'om 
 
Nitimo ku 1/3 mi loko kodhi konyo ni nyayu gum ma rac mi nego 
kodhi magwei i peko ma wok rek calu ceng' kuno ke nyai ma rek 
p'ukoko. 
 

18) Jwigo lim mi telo pii 
Wel saa ma kodhi thing'o pi camu pii jucopo rek nijwige i kithe mi 
gwoko pii mi yamu niai kudi furo ngo afura man nibedo ku pek 
ma malu pa jamb um pa Mungu. 
 

19) Yubo cek pa cam 
Fur mi yeny pa Mungu yiko ng'om ma mit ni kodi pi dongo piyo ku 
cero piny mareco ma kelo ng'eng', edong' emedo cek 
madwong' pa cam.  Ulag cam dongo wang' acel i the jamb um, 
nitundo i mor ng'om ma malu pa jamb um m'utop man camu ma 
macero mbe pi yamu m'utye yo malu mi nen pa mor ng'ombe. 
 

20) Yubo cek pa cam 
Won Dixon ubed unwang'u ma romo saki 3 kubang' oro. Dixon 
ulagu podho eni man eloko niai i ayi fur ma con i fur mi yeny pa 
Mungu. 
 
Dixon:  oro 1 saki 5; 
             oro 2 saki 45;  
       oro 3 saki 54;  
       oro 4 saki 69  
Yesefu:  7 nitundo saki 70 i oro pare mikwong'o. 
George:  Eyubo cek pa cam wang' 9. 

Ayi Timne 
 
Ajiki mi ayi timne mi fur mi yeny pa Mungu ni mediri i atira ni nwang'u 
lim ma malu. Kabedo utye mapol ka ma coko pa lim madwong' utye 
ke fur mi yeny pa Mungu ma ng'om ni i iye, pii mi yamu, cam pa 
ng'om, saa man lim i yiko podho. Edong' kara fur mi yeny pa Mungu 
uyikire m'urombo, ayitimne umaku uyubere.   
 

Yo 3 mi ayi timne ma pigi thek i fur mi yeny pa Mungu ma 
jutimgi 

Ku saa ne, i wrom ma malu man i kadhiri m'uromo pire 
 

 Pire thek 1: Ku Saa ne 

 
• Thangambere 1:14-19 Cwic pa Mungu i acaki miyo iwa lanen niai 

keca ma wacungo i wi saa. 
• Mungu cwiyo nindo, dwi, oro man kare pa kodhi. 
• Eklizia 3:11 "Etimo gin ceke ber i nindo pare." 
• Yiko podho mbe ku kare. 
• Nicoko ceth leya, jamb um pa Mungu man kodhi. Yiko susu 

m'utop maber mi kwong'o mi kare mi pidho kodhi. 
• Pidho kodhi i saane- i ng'om malyeth mir Africa ma yo piny i 

kabedo ma koth cwi i igi jurwinyo kilo 120 pa cek pa cam ku 
bang' nindo tek jupidho i ng'ei nindo 25/November (tek koth 
udwogo). 

• Gyer doy i saane 

Pire thek 2: I wrom ma malu  

 

Piny ceke ma Mungu timo, etime i wrom ma malu. Wrom pare ma 
loyo zo unyuthere i cwic i Thangambere wic ma dongo 1 keca 
Ecwiyo man dong' eneno tic mi cinge gire man Ewacu niya Ebedo 
ber. 
 
• Tol m'apima- ungolo m'atira man poko kinde m'andha. 
• Yen m'agura mi nja- pidh i vur ma rom oro i ng'ei oro. 
• Vur- pok kindhe i 60*75, tuc m'uporere ku gir akonja. 
• Pidho- kodhi 3 i wi ungolo malu atira pa the vur. 
• Lwak m'unen: mi tyend anyogi 44,444 i ng'ei fudho. 
• Gwoko podho ma doyi mbe i kind oro zo. 
• Umo wi ng'om 100% mi jamb um pa Mungu. 
• Cok m'atira mi gir akonja m'utye 
 
I kare mi pidho kodhi i vur ma rom oro i ng'ei oro: 
• Dong cam pa kodhi mi oro m'ukadhu copo yot yot ni konyo 

kodhi macen. 
• Mul pa ng'om doko yom man yot nitimo tic i iye. 
• Ulag kodhi i m'utop pa kodhi m'ukadhu yubo tego mi cego cam 

man eweko wang' ayo pi dongo yot yot p'ulag kodhi man yubo 
mondo pa pii. 

• Nyon mi tyelo kuno diyo ng'om timire kende i kind ungolo. 
• Send ma nok akeca pa ng'om i kind kodhi jwigo jay pa doy. 
 
Kubang' pim mi wrom ma malu utye pi bero mwa man ungo pi ng'ec 
mwa. Julondogi ku rieko ni neno thek niya podho eno biwodho aga 
ma birii. 
 

• Jukolosai 3:23 "gin ceke ma thek wutimo, witim ku cwinywu 
ceke, calu ni Rwoth ni dhanu de ngo." 

Pire thek 3: Man i kadhiri m'uromo pire 
 

 
 
I Biblia, ponji ma thek m'usagu ma Yesu nyutho i wi kadhiri m'uromo 
pire unyuthere i miyo cam ni dhanu rubanga abic (Matayo 14:14) 
 
Lanyuth pi kadhiri m'uromo pire pa Mungu: 
• Yubiri mi pii 
• Yubiri mi yamu 
 
Nyoth pa dhanu: 
• Thong'o yen. 
• Jwero man wang'u podho. 
• Mol pa mor ng'om. 
• Mol pa pii. 
• Pidho piny i podho m'uroc m'afura ma lac re adwogi ma nok, 

utye nyoth 
 
Fur mi yeny pa Mungu neno thek kadhiri m'uromo pire: 
• Jwigo yeny pa ng'om yor i yubo cek pa cam i ng'om m'uroc ma 

rom. 
• Gwoko ng'om. 
• Nyang' pa koth. 
• Jwigo mol pa pii. 
• Gwoko pii mi yamu. 
• Tego mi cego cam niai kudi i cwic ma lokere ni cam ma gwoko 

kodhi. 
• Kalu kind kodhi ma cek ciko wi ng'om. 
• Gir akonja ma jutimo ko i yo m'uporire. 
• Saa man gwok pa sente 

Coko du lembe 
 
 
Utye anyong'a kende nineno nenedi awene ma waketho kith timne 3 
ma pigi thek i kabedo ma wabibedo kud anyong'a m'usagu ceke i 
tic mi cingwa.  Poi niya tek icoyo kud anyong'a, ibikayu de kud 
anyong'a man thek icoyo kud ayi ma bor, ku dyeng' man wec, 
ibikayu de cam kud i podho ku dyeng' man wec. 
 

• 2 Jukorinto 9:7 "Dong' dhanu ceke kubang'gi kubang'gi 
ng'atuman utim calu ekeco kud i adundene, ku minowang' 
ungo. Kadi kum acung'a de ngo. Kum Mungu maru jamic ma 
miyo kud anyong'a." 

 
Ava mwa pi kith timne maber, man dong' medo lim mwa mi nja utye 
lembe mir aryo i woth m'uromo ni lwong'ra awiya pare wayeny nitimo 
piny ceke ma watimo ni Rwoth, Ku cego nying' mi sadeni mi Tipo 
Maleng' calu sadeni mi tego pa Mungu mi loko kwo mwa. 

Yiko susu m'utop 
 
Ng'ec  
• Susu m'utop utye giracwiya m'utop m'utur m'ukudi m'akoya ma 

ginen ungo man yen ma dongo i kind wagi urony i iye. 
• Eno utye mor ng'om ma kingi ma walond ku dwoko cen susu 

m'utop mi tego maber i ng'om. Jurufur gicopo kayu marom, thek 
ungo ke ma loyo, mediri pa lim i anyim thek wapore ku tiyo ku 
medo mor ng'om. 

• Egyero malu kadhiri mi cam ni giracwiya m'utop i ng'om & konyo 
nidwoko cen ukudi m'acwiya m'uromo i nen pa ng'om. 

• Kadhiri mi coko du susu m'utop m'uyire caku calu 2m x 2m x 2m. 
• Tek idaru duro kadhiri ne uromo pi nusu hectare kuno ke acre 1 pi 

gir akonja pi pidho anyogi. 
• Eyire ngo niya i jwig kadhiri mir acaki mi dur piny pa 1 ku nusu mi 

m3. 
• Cak nicoko yik mi susu m'utop peri i the tipo yen m'utwire, thek 

piny m'uoi ma numu upong' swa kakeca. 
 
Susu ang'o ma gitop 
Susu m'utop uyikire i ayi kwond piny adek maegi: duny mi yamu, 
jambe ma numu man yen kadi m'utwo m'utye kwond piny negi. 
 
1) Duny mi yamu  
• 10% mi dur peri kubang' saki 15 mi ceth leya. 
• Tek ceth leya mbe thim ku 4 m3 mi ith dek ma numu. 
• Kwond piny ma enogi utye mo mutukari pi dur mi top pa susu 

man ketho ukudi ma ginen ungo nicidho.  
 
2) Jambe ma numu  
• 45% mi dur peri. 
• Piny moko ci m'utye ma numu thek jutong'e, kadi etwo con. 

  
3) Yen m'utwo  
• 45% mi dur peri. 
• Jambe ma gi yen gimiyo amora ni dongo mi piny mange i kind 

gi.  Lapor: apoka fugini p'apoka anyogi, tyend yen, jang yen, 
box, man ceth yen ma musumeni thumo. 

• Jambe m'utwo jumedo kum piny maegi: lubiya, ith yen man doy. 

20cm mi dit doge mi yen & jambe m'utwo

20cm mi dit doge mi jambe ma numu

Saki 2 pa ceth leya

20cm mi dit doge mi yen & jambe m'utwo

20cm mi dit doge mi jambe ma numu

Saki 2 pa ceth leya

20cm mi dit doge mi yen & jambe m'utwo

20cm mi dit doge mi jambe ma numu

Saki 2 pa ceth leya

20cm mi dit doge mi yen & jambe m'utwo

20cm mi dit doge mi jambe ma numu

Saki 2 pa ceth leya

D
on

go
m

i 2
m

 
Jambe negi umaku judurgi tung' tung' nitundo i saa m'uromo ma 
kubang' jambe jucoko dogi. 
 
Gyero kithe mi dure 
 
• Nigwoko kadhiri m'atira ne pire thek dit akeca. 
• Gyer dur ne m'iketho dit pa doge calu ilondo i kwonde 3 ma pigi 

tek. 
• Keth piyo ith uboko ma numu man yen kadi m'utwo m'icoko i 

kaka ma ikonjo iye pii i wang' nikethogi i kaka m'ibeci durogi iye. 
• Cak ku 20cm mi yen m'utwo, i ng'eye 20 cm mi ma numu, i 

ng'eye ke saki 2 mi cet leya m'udyek ku pii i wiye. 
• Med nitimo rom kumeca i ketho dit mi doge nitundo i tuc i malu 

mi 2m. 

Lyetho  
• Lyetho ma cu utye kind 55ºC man 68ºC. 
• Gwok kith lyetho maeno pi nindo 3 pi nego kodhi ma reco ci 

ceke man piny ceke ma nyayo twoyo ma jumitho ngo. 
• Tim ku penji i wi lyetho pi somo m'athira. 
• Lond ma yot utye nitimo ku yen cuma mabor mi 8mm.  Ng'ei royo 

i dur pi dakika manok, nen tek icopo maku kume pi sekondi 5.  
Tek etye kumeno lyetho ne utye i the 70 ºC, tek i copo ngo etye 
ayika pi loke. 

• Tek iyiyo lyetho nikadhu 70ºC, ukudhi ma jutye ku yeny migi bitho 
man adra biwang' cen man binyothere. 

• Susu m'utop umaku urungire calu ng'om man ekwi i ng'ei yenga 
6-8. 

 
Niloko ng'ei  dur peri 
• Loko ng'et mikwong'o i kind nindo 3 (i wang' ma lyetho utuc 

70ºC). 
• Jeb kind ayi ma iduro ko dur i 2mx2m ku kanya kuno ke kwer, ku 

royo jambe ma yo woko i dyere man coro jambe mi dyere i 
woko. 

• Tic mi jeb maeni gwoko lyetho m'umitire, jebo piny ceke, kelo 
jambe niai malu, emiyo yamu i dur kara eyui man eyiyo kadhiri mi 
pii mi yamu kara jube junen man jumedhe ka copere. 

• Tek jujebo i dur ungo ebidoko m'amito yuyo ngo.  Nibedo ku 
ng'wic marac man ewodho susu m'utop mi wrom ma piny 
akeca. 

• Lubo cik ma yot mi wrom ma malu utye nijebo kubang' nindo 3 pi 
jeb 3 mi kwong'o man kubang' nindo 10 pi jeb macen mir 4 kuno 
ke mir 5. 

• I ng'ei dwi aryo tic mi jeb uromo 
• Kadong' eromo, wek susu m'ubetop udok maber i top magwei pi 

dwi 4 kendo.  
 
Pii mi Yamu m'uromo pire 
• Pii mi yamu m'uromo pire rwinyo calu duny ma lyeth ma ng'yero 

pii man yeny utye juloke. 
• Them nigwoko pii mi yamu m'uromo pire pa susu m'utop peri i 

50%. 
I copo theme ku biye i cingi. 
Thek pii mi yamu uton ungo, ento iyabu cingi jambe umakere 
ngo, niwacu etwo akeca, dong' med pii. 

Thek ibiyo, pii mi yamu kadi acel uton ungo kudh i cingi man 
iyabu cingi jambe umakere amaka, edong' etye kago i mit ne mi 
50% mi pii mi yamu m'uromo pire. 

• Wek yor iwi dur peri ulor alora man keth lubiya kuno ke wi dero pi 
gwoko koth mange kud ucwi i wi dur ma copo kwiyo dur ne 
akeca. 

 
Piny ma nyutho susu m'utop maber 
• Nen col ma mgbo. 
• Ng'wi ng'ar man ku lonyo. 
• Rungiri m'umakere. 
• Umaku ecopere iri nineno kind ayi ma top mi susu maeno 

m'ukyewere ko. 
 
Susu m'utop copo gwokere calu etye pi oro dupa, m'eloro kuno ke 
berwinyo ngo cam pa kodhi mi iye man lim mi nwang'u utye kende 
tic peri. 
 
Susu m'utop utye gir ameda m'umaku wanen i podho pa jarafur acel 
acel calu wabenyutho yiyoyic kud ang'o ma Mungu i romo pare i 
ceke umiyo i cingwa. 

Koyo i kodhi ma julondo ku mange 
 
I fur mi yeny pa Mungu wamiyo amora ni jurufur nitiyo ku koyo i kodhi 
yor i lokogi aloka, fur mi pidho kodhi i wi ceth leya m'auma.  
 
Loko Kodhi 
• Loko kodhi umaku timere kubang' oro mir adege. 
• Pok podho peri i kadhiri ma rom rom 3 man cim mikwong'o ni 

kodhi mi cam mi nja, ma calu anyogi man pok mir adek ni kodhi 
ma jubiloko, lapor ng'or ma col. 

 

 
• Ting' 1/3 mi lac ng'om nibedho pi loko kodhi. 
• Loko kodhi nego nyai pa twoyo man ukoko, eyubo ng'om 

m'umakire man tego mi cego cam, eyiko cam ma konyo pi 
dongo ma yotkum ma wabed walok pi juot mwa man ekonyo 
niryemo can sente. 

 
Lubo cik ne ma zo: 
• Lok niai i kodhi ma i nying'gi acel, ku ma i nying'gi kak aryo. 
• Thim ku kodhi ma apoka nying'gi boco ma calu ng'or, soja, amul, 

nying' nganu, ng'or ma sukari kuno ke kalanga ento jucopo 
thing'o landi mundu, katha man dek ma col. 

• Loko mi pok mir 3 copo pokere kendo pi royo kwond dek ma col 
pi medo cam ni juot. 
 

Oro 1 2 3 
Pok 1 Anyogi Ng'or Anyogi 
Pok 2 Anyogi Anyogi Ng'or 
Pok 3 Ng'or Anyogi Anyogi 

Lanyuth mi podho ma jupoko 

 
Pidho Kendo Kodhi 
Medo kodhi utye nipidho kodhi mir aryo i saa ma mikwong'o ubetwo 
man emiyo amora ni kabedo keca calu ma yamu jolo keni kuno 
keca nidong' ku dong pii mi yamu i saa ma kayu kodhi becithum. 
Medo kodhi utye tung' ku nipidho kodhi saa marom ma timire ing'ei 
kayu kodhi mi kwong'o. Bed ku weng'i nipidho ngo medo kodhi i 
wang' saa akeca. Calu eni biketho cek pa kodhi mikwong'o unwang' 
peko mgbang' i saa ma nying' kodhi ubecaku niketire- Lapor amul 
ma jupidho i anyogi tho cen. 
 
Nyutho lembe: Medo kodhi utye tung' ku nipidho kodhi dupa (lapor- 
pidho ng'or i kind ungolo mir anyogi). Wabemiyo ngo morkum mi 
pidho kodhi dupa i podho acel. 

Gur 1

Lor

Gur 2

Gur 3 Gur 4

Gur 5 Gur 6

Gur 7 Gur 8

Ungolo 10 
kuno ke 7.5m

POK 1
ANYOGI

POK 2
ANYOGI

Kadhiri mi dit pa podho

POK 3
KODHI MA JULOKO

Ungolo 10 
kuno ke 7.5m

Ungolo 10 
kuno ke 7.5m

Kind tol ma ku giranyutha 60cm

Pidho kodhi i wi ceth leya m'auma 
Pidho kodhi i wi ceth leya m'auma jutiyo kudhe m'urombo pi oro 
dupa nigyero malu dit pi umo pa jamb um pa Mungu.  Duny 
m'ucungo mi lyetho yubo tego mi cego cam pa ng'om, edaru doy, 
juko mol pa ng'om emiyo tego mi gwoko yotkum ni leya yor i camu 
lum, emiyo lim man cam ni dhanu.  Gitye ndhu calu pidho kodhi ku 
susu m'utop i podho man bero migi i wi susu m'utop utye niya gimbe 
ku yeny mi konjo i wigi pii man tego mbe akeca i timo tic ne. 
 
Gitye ber akeca pi yamu mir Africa mi dyere rom calu i kabedho ma 
koth maru medire nicwi ni kadhu saa mi cwi pare.  Paru maber utye 
niya jurufur pidho kodhi i wi ceth leya m'auma i rundi mi koth manok 
kara judwok tego ni ng'om pi pidho kodhi mi rundi m'umitire. 
 
Lapor: 
• Kodhi m'apoka nying'gi boco: m'ukak aryo i del ne, nyinge 

mucuna amul, ng'or ma nyinge sung'una. Ng'anu ma ku nyinge 
alfa alfa, nying' uboo, ayi mi nying' uboo ma ku yuke. 

• Ma nying'gi pokere ngo, ma wodho mogo pi mugati, ma nyinge 
lac, ma pi yiko kalanga ma both.  
 

Nganu, nying' uboo man kodhi ma wodho mogo pi mugati, copo 
dhe nitimo calu kodhi m'ameda. 
 
Londo cik pa kodhi mi cam: 
 

Londo cik pa kodhi mi cam (cwi pa koth 600mm) i hectare 
Cam  Anyogi Landi 

mundu 
Pamba Bel Soja Amul Kalanga 

Kith pidho kodhi  Vur Feregi 
Kadhiri ma romo 

pa kodhi 
Kilo/ha 30 5 25 10 160 60 80 

Kalu kind kodhi Ungolo 
i Ungolo 

75 
60 

75 
60 

75 
60 

75 
10 

75 
5 

75 
10 

Poko iye ni 37.5 
8 

Tuc mi pidho kodhi cm 5 2 2 2 1.5 2 3 
Pidho Nying’ kodhi / vur 3 3 5 1 1 1 1 

Fudho i Nying’ kodhi / vur 2 2 1-2 1 1 1 1 
Lwak kodhi Pidh / ha 44 444 44 444 33 333 133 333 266 667 133 333 333 333 

Gen pa cek Tani / ha 5-7 2-2.5 2-2.5 2-2.5 1.5-2 1.5-2 1.5-2 
Susu m'utop/byei 

/ceth leya 
Kadhiri pa kopo 

Saki mi kilo 50/ha 
350ml 

156 
350ml 

156 
350ml 

156 
350ml/m 

94 
350ml/m 

94 
350ml/m 

94 
350ml/m 

188 
Kuno ke medo 

morng'om m'ujebo 
Kadhiri pa kopo 
Kadhiri Kilo/ha 

12ml 
293 

8ml 
196 

8ml 
196 

 8ml/m 
117 

5ml/m 8ml/m 
147 

Morng'om 
m'ameda 

1) Kadhiri pa kopo 
2) Kadhiri pa kopo 

  Kadhiri Kilo/ha 

8ml 
5ml 
246 

5ml 
 

94 

5ml 
 

94 

12ml 
 

136 

   

Vuru Kadhiri pa kopo 
Kadhiri Kilo/ha 

12ml 
203 

   12ml/m 
122 

 12ml/m 
243 

Mogo kidhi Kadhiri pa kopo 
Kadhiri Kilo/ha 

5ml 
133 

   5ml/m 
80 

 5ml/m 
160 

  Medo Podho i nyai pare 
 
Lek pi fur mi yeny pa Mungu lek m'inen ko mberembere mir adici 
uting'ire kud i wi jucan m'uwek gipoi pi mic i copo mi tego ma malu 
ma gidong ko gigi ma Mungu miyo. 
 
Amora mi Biblia 
"Ento an a ng'a Rwoth?" wucopo yere.  Wutye wothe ku nyige pa ma 
malu mgbir.  Yesu wacu "Calu m'aneno ba wora thim m'eca 
m'abethimo.  Calu awinjo wec pa wora, m'eca re m'aweco" kende 
kende wayeny nilubo ma Yesu daru dong' ninyutho ya wathim.  
Ebino nilaru niyiko wang'ayo ni jucan, jurutwoyo, ju ma cwinyigi tur 
man ju ma jukwong'o gijol Yesu man gikwo i cikiri pa kwo pare 
m'upong'.  watye ku lembe maber mi mutoro nitimo maeni yor i tiyo 
ku jamtic mi fur mi yeny pa Mungu man nipong'o or pa Isaya 58 ma 
Mungu londo piyo.  I thimo kumeno wacopo de ninwang'u twero 
nitimo tic ni Ubimo (Matayo 25:35) man nikwo i mugisa pare calu 
wabepido pi jucan ku ju ma juwil pigi (Zaburi 41:1-3) Lembanyong'a 
ma karacel mi lembe man timo jucopo thimo kugi i kind ng'om pi turo 
kwong' mi can man nikabu cen mberembere mir adici. 
 
Dhanu pa Mungu gicopo nicwiyo lembe mapol ma pigi thek 
m'umitire pir adwogi maber nilalu lembe mi genogen ni ju ma gimbe 
ku gen. 
 
Ebecakire Kudi 
Thek ibidoko jarafur mi fur mi yeny pa Mungu dong' cidh yor i ponjo 
matek akeca man nineno niya icaku podho ma nyanok man niyabe 
ku yiyoyic.  Med nisomo piny m'umitire man cidh i cokiri mi ponji 
kubang' kare. 
 
Thek itye ku miyiri nidoko japonji mi fur mi yeny pa Mungu m'ung'eire 
dong' iyeny nimiyiri giri nicoko jamtic man lubo ayi mi dak mi lembe 
ma mulo kum fur ne m'ung'eire.  

Maenigi ni i iye: 
• Nilubo ponji i kare ma romo 3 
• Pidho man gwoko podho ma pii rome maber peri giri i rundi mi 

kodhi 
• Nibedho utye i nwang'u par ku kony i bang' ng'ati m'utye ku 

ng'ec m'uromo 
• I Kare ma japonji acel m'utye ku ng'eyo ng'ec madwong' i wi fur 

mi yeny pa Mungu nyang' niya itye ayika edong' emakire ku 
ng'eyong'ec ne niya itye calu japonji mi fur mi yeny pa Mungu. 
 

Poi niya fur mi yeny pa Mungu utye ngo ungu ento jamtic ma jumiyo 
ni kum Kristu.  Watye ngo nitemo nigyeri i fur mi yeny pa Mungu, ento 
tung' ku meca niponji ku jamtic kara ithim ku fur mi yeny pa Mungu. 
Wamitho nioro juponji elfu ma dit ma gicopo nitero kwendha mi 
genogen i miyiri mi kanisa kunoke ungu pa gavumeti gin gigi. 
 
Ketho i tic 'podho ma pii romo' cu 
Podho ma pii romo cu m'uloyo gitye ayi mi zungo nilalu fur mi yeny 
pa Mungu kithe m'umitire. Yik mi lanyuth mi podho mi 6*6m m'uyire pi 
ponji man yiko julub mi jurufur i kind pacu migi gigi.  Gitye ku wel mi 
lanyuth m'umitire man eting'o kare mi saa 2-3 nidare. Kadi gibed 
nyanok gitye asu lac m'uromo pi ponjo jurufur nenedi niketho i tic kit 
timne mi fur mi yeny pa Mungu i ayine m'umitire i wi podho migi gigi, 
calu gibeyiyo ni dhanu m'unwang'u ponji nineno maleng' - ku nwoyo 
man kare m'uromo nitemo kith thimne gin gigi. Utye ayi yik mi lanyuth 
ma telojo man ma copo bedo ku thara mapol pi ju ceke ma gitimo 
tije. 
 
Nyutho lembe m'akora i wi ketho i tic mi podho ma pii romo cu copo 
nwang'ere yor i video DVD mi fur mi yeny pa Mungu rom calu i buku 
m'ucoko du ponji pa juponji. 
 
Lacim i ketho i tic kite m'umitire mi fur i kind dhanu 
• Ketho cwiny pi nwoyo ponji i oro 5/6 
• Ninwang'u ng'ati mi kuc 
• Mi mananu ni dhanu ceke - yeny mi cul umbe 
• Kadhiri mi medo podho yokani - gwok i kadhiri mi podho ma pii 

romo cu. 
• Tek ibekwo i kind kuno ke kago mi dhanu ma ibeci ponjo, tur i saa 

mi ponji ne i kinde ma thindo thindo nitero jurufur yor i furo cam 
ku bang' saa ne  

• Nen ber i ponji i saa m'uromo pire i oro 
• Cok du jurufur kubang' ungu ma thindo 
• Kudi thim pi the lembe moko kuno ke ku miyo mic mi kodhi kuno 

ke miyo mor ng'om m'ameda. 
• Nyamu lembe i wi adwogi mi podho utye jamtic ma pire tek pi 

yiko julub ma jurufur. 
• Rwo 

 
Coko du Lembe 
Calu fur mi yeny pa Mungu bemedire nilal malac i ng'om mwa, miyo 
amora mwa iwu utye, wi kud uwil niya jucan, re m'utye ju ma jucimo 
pi fur eni. Gitye ku kabedo m'akoya i cwiny Mungu man wacikira 
ninene ma tek niya wamed kud ava cek mi cam nikonyogi ku 
cwinywa ceke. 
 
Wek wating' kwendha maeni i amora ku woro mi lembe pa Mungu, 
m'ulage nyang' i Kristu calu ngisi man nimiye ku mar madwong' ni 
jucan n'usagu jucan kara gibed agonya kud i mberembere mi can 
piny. 

Kabedo ma junwang'u ng'ec maeni i iye 
 
• Kabedo pa fur mi yeny a Mungu: www.farming-gods-way.org 

 
• DVD mi fur mi yeny pa Mungu ma tung' tung':  

DVD ma tung' tung' eno gilwodho katere ma pigi tek i Biblia i wi 
fur mi yeny pa Mungu rom calu thenge mi tic ne mi kith tic negi 
man ayitimne kud amora ne ma jukoro, cal m'anena kithe 
m'etimire ko ma jukubo man senema m'anena. 
Lubiri i nyutho senema bitero janen i wot ma tek mi tuc ninwang'u 
cwic mi mutoro pa Mungu, niumo ngo mic m'utye fur mi yeny pa 
Mungu. 
 

• Cik mi poyo wic pa japonji:  
Maeni utye lim ma pire tek dit akeca pi ju ma gibemito nimedo 
ng'eyong'ec migi i fur mi yeny pa Mungu. Umaku ebed i cing' 
ng'ati acel acel m'ubeyenyo niponjo fur mi yeny pa Mungu.  
 

• Buku ma julubo i podho mi yeny pa Mungu: 
Buku maeni re m'utye ma julubo i podho. M'utye akoya pi saa mi 
ponji ni dhanu mi pacu.  Ecopo jwigere niai i lim ma juketho i 
kyew mi yamu mi fur mi yeny pa Mungu. 
Loko dok mi buku mi telo wicne biyikire nibedo nuti m'ujwigire niai 
i lim ma juketho i kyew mi yamu mi fur mi yeny pa Mungu calu 
man thek judarugi. 
 

• Yub pa japonji pi ponji - Katere mi lub mi penji ma japonji timo ko 
sawa ma eponjo i senema pi miyo amora mi nyamu i lembe ne. 
 

• Sayu the lembe ma zo: info@farming-gods-way.org 

http://www.farming-gods-way.org/
mailto:info@farming-gods-way.org

